
யாருடைய தோட்டம்: 
[bookmark: _GoBack]தினமும் தண்ணீர் ஊற்றி செடிகளை வளர்க்கும் இரு குழந்தைகள் “இத்தோட்டம் எங்களுடையது” என்று பேசிக்கொள்கின்றனர். அப்பொழுது தண்ணீர் சொல்கிறது. இல்லை இல்லை தோட்டம் என்னுடையது. நான் இல்லாவிட்டால் செடி வளர முடியுமா? என்று நுழைகிறது. அதைக்கேட்ட சூரியன். “என் ஒளியில்லா விட்டால் செடி வளருவது சாத்தியமே இல்லை” இப்படியாக நகருகிறது கதை. ஒவ்வொருவரும் தோட்டத்திற்கு செடி/கொடி/ மரம் வளர எவ்வளவு முக்கியம் என்பதை தானாகவே உணரும்படி கதை அமைக்கப் பட்டுள்ளது. 

                                      இலையும் மண்ணாங்கட்டியும்
இலையும் மண்ணாங்கட்டியும் நன்பர்கள். இருவரும் பெரிய பயணம் ஒன்றை திட்டமிடுகின்றனர்.  போகும் வழியில் காற்றடிக்கிறது , மழைபெய்கிறது, வெயில்…காற்றடிக்கும் பொழுது இலைமேல் மண்ணாங்கட்டி அமர்ந்து அதை பறக்க விடாமல் பார்த்துக் கொள்கிறது. மழை பெய்யும்பொழுது மண்ணாங்கட்டியை நனையாமல் இலை பாதுகாக்கிறது. இப்படி எல்லா இடர்ப்பாடுகளையும் சமாளித்து ஊர் போய் சேர்கின்றனர்.

                                              விதை
இது ஒரு படக்கதை. விதை விதைப்பது. முளைப்பது. தண்ணீர் ஊற்றுவது. வளர்வது… என நாம் செய்ய வேண்டியதையும்  மரம் வளர்ந்து வருவதையும் இணைத்து காட்சிக்கியுள்ளது. மரம் வளர்த்தல், போன்ற அறிதல் செயல்பாட்டுக்கு உதவியாக உள்ளது. முதல்நிலை வாசகர்களுக்கு வாசிப்பிற்கான நூல். 

                                  கோலாவின் வீடு எங்கே?
இக்கதையில் தட்ப வெப்ப சூழலை மையமாகக் கொண்ட விலங்குகள் பற்றிய கதை. கோலா என்ற காட்டெருமை தன்  வீடு எது என்று தேடும் கதை. ஒட்டகத்தின் வீடான – பாலைவனம், எனக்கு சரி வராது. கடல் எனக்கு கஷ்டம். … களைத்துப்போன கோலா பனிக்கட்டியைக் கடிக்கிறது.  ஜில்லென்ற உணர்வில், இதுதான் என்வீடு என முடிவு செய்கிறது. அடுத்த கடி கடிக்கும்பொழுது பனிக்கட்டியிலிருந்த புல் வாயில். இதுவேதான் என் வீடு என அங்கேயே வாழத்துவங்கியது. 
